
RESOLUCIÓN

ASUNTO: DECRETO APROBACION BASES DO SERVIZO DE CONCILIACIÓN NADAL 2026

D. SERGIO PLATAS CASAL, ALCALDE PRESIDENTE DO CONCELLO DE PADERNE,

RESOLVO:

1- Aprobar as seguintes bases para a participación das persoas interesadas:

“BASES SERVIZO DE CONCILIACIÓN NADAL 2026

1.- OBXECTO

O obxecto destas bases é organizar o desenvolvemento do servizo de conciliación vacacional do nadal 2026
para proporcionar ás nenas e aos  nenos do Concello de Paderne unha alternativa de lecer cunha dobre
finalidade, a de permitir a conciliación familiar, laboral e persoal das familias e a de ofrecer un espazo de
recreación para as/os menores en igualdade de oportunidades.

2.- PERSOAS DESTINATARIAS

Menores nadas/os no ano 2022 e ata os 14 anos de idade, preferentemente empadroados e residentes no
Concello de Paderne.

As/os menores que teñan recoñecida unha discapacidade igual ou superior ao 33% poderán participar nas
actividades, sempre que teñan capacidades de integración no grupo e que as súas necesidades especiais lles
permitan participar e beneficiarse das actividades desenvoltas, o que deberá ser acreditado mediante informe
médico, educativo ou social.

Co obxectivo de garantir o benestar e o bo aproveitamento das actividades por parte de todas as persoas
participantes,  o  equipo  responsable  se  observa  que algún/algunha menor  precisa  dun apoio  ou  dunhas
condicións que a actividade non pode ofrecer, porase en contacto coa familia para analizar conxuntamente a
situación, buscar posibles adaptacións e, se for necesario, valorar de común acordo a opción máis axeitada
para a/o menor.

3.- CRITERIOS     DE     SELECCIÓN  

No caso de que o número de solicitudes sexa superior ao número de prazas dispoñibles, aplicaranse os
seguintes criterios na seguinte orde:

1) Familias con rendas inferiores a 3 veces o IPREM.
2) Familias monoparentais.
3) Vítimas de violencia de xénero e doutras formas de violencia contra a muller.
4) Mulleres en situación de desemprego de longa duración.
5) Mulleres maiores de 45 anos.
6) Familias numerosas.
7) Familias nas que existan outras cargas relacionadas cós coidados.
8) Situación de activo laboral de ambos proxenitores.
9) Outras circunstancias especiais debidamente xustificadas e valoradas tecnicamente polos servizos sociais
comunitarios básicos.

Se a pesar de aplicar os criterios de selección, o número de inscricións segue sendo superior ao número de
prazas,   realizarase un sorteo público. Os grupos de irmáns participarán no sorteo cun só número. Tras o
sorteo crearase unha lista de agarda.

Unha vez cuberto o número mínimo de prazas con menores empadroadas/os en Paderne, poderán cubrirse
as prazas segundo a seguinte prelación:

1. Menores non empadroados con pais/nais empadroados/as no Concello de Paderne.

2. Menores non empadroados e residentes en municipios limítrofes, sempre que cumpran os requisitos
xerais de inscrición.

A falta de asistencia non xustificada suporá a perda do dereito á praza adxudicada. Neste caso, a praza
quedará vacante e ofrecerase á seguinte persoa da lista de agarda, seguindo a orde establecida.

4.- DESCRICIÓN DO SERVIZO 

 LUGAR

As actividades desenvolveranse no centro de maiores, sala de actividades, biblioteca e parque anexo ao 
concello. Cando a climatoloxía o permita, realizaranse as actividades no exterior.

 DATAS

O  servizo de conciliación nadal, levarase a cabo do día 22 de decembro de 2026 ao 7 de xaneiro de 2027,
de luns a venres, agás festivos e os días 24 e 31 de decembro.

 HORARIO

O horario será de 8.00 a 15.00 horas. A entrada realizarase entre as 8:00 e as 9:00 horas e a saída entre
as 14:00 e as 15:00 horas.

Para facilitar a boa organización do servizo, non interromper as actividades en curso e garantir a debida
atención a todo o grupo, pídese respectar os horarios de entrada e saída, salvo causa xustificada comunicada
previamente ao equipo responsable  .  

 ACTIVIDADES

As actividades terán como eixo vertebrador a igualdade entre nenas e nenos, a través de iniciativas lúdicas e
de ocio e tempo libre. Realizarase un taller de igualdade ao día.

Para o desenvolvemento das actividades, as/os menores serán agrupados en función da idade:
1º grupo ata os 6 anos.
2º grupo de 7 a 14 anos.

As actividades englóbanse segundo a seguinte clasificación:

Programa de

Actividades predeportivas e deportivas
Xogos de cooperación, populares e tradicionais
Actividades musicais, de baile e de expresión corporal
Actividades artísticas e manualidades
Actividades audiovisuais
Transversais de educación en valores

 PRAZAS

O número de prazas máximo de participantes será de 45.

5.- SOLICITUDE     DE     PARTICIPACIÓN  

As persoas interesadas en participar deberán presentar a seguinte documentación no prazo   indicado,
preferiblemente por rexistro electrónico do Concello de Paderne.
a) Solicitude.
b) Autorización de recollida. 
c) Copia do DNI da/o menor ou libro de familia.
d) Copia da tarxeta sanitaria.
e) Copia do DNI da nai/pai/titor/a legal, que asine a solicitude.
f) No caso de ter certificado de discapacidade, copia do mesmo e  informe médico, educativo ou social que
acredite que as súas necesidades especiais lle permitan participar e  beneficiarse das actividades que se van
desenvolver.
g) No caso de separación/divorcio entre os pais, copia da mesma para acreditar o réxime de custodia.
h) Documentación xustificativa para acreditar algunha das circunstancias recollidas no punto 3 destas bases.

Para menores que xa asistiron en anos anteriores, non será necesario volver a aportar dita documentación,
se  as  circunstancias  persoais  non  se  viron  modificadas.  Será  suficiente  presentar  a  solicitude  e  as
autorizacións.

6.- PRAZO     DE     INSCRICIÓN  

O prazo de inscrición é dende o día seguinte ao da publicación destas bases no taboleiro de anuncios da
sede electrónica do Concello ata o día 25 de novembro.

7.- PUBLICACIÓN     DA     LISTAXE     DE     PERSOAS     ADMITIDAS  

A  semana do 30 de novembro, publicarase a lista provisional de admitidas/os, que será definitiva no caso
de  non  cubrirse  todas  as  prazas.  Poderase consultar  no  taboleiro  de  anuncios  da  sede  electrónica  do
Concello.

As persoas solicitantes disporán de 2 días hábiles para presentar alegacións ao listaxe provisional.  

De ser necesario  realizar  sorteo  público,  a  data  do  mesmo será  publicada no taboleiro  de  anuncios  do
Concello.

A semana do 7 de decembro  publicarase a  lista  definitiva de  participantes admitidos  no taboleiro  de
anuncios do Concello”.

Publicalas no taboleiro de edictos municipal electrónico e físico, así como na páxina web e demais medios
de difusión municipal.

En Paderne, asinado dixitalmente polo Alcalde-Presidente.

